
lakangnja acherat, kita mesti meliwatin ini goenoeng baroe bisa sampe di perdjalanan njang ka'bilangan doenia.”

Keizer katakoetan sembari menanjak lagi: „tjara bagimana kami boleh meliwatin ini goenoeng, njang begini tinggi?”

Tjhoei Kak menjaoet: „Toewankoe tida'oesah koewatir, hamba ada sedia aken anter Toewankoe poenja perdjalanan.”

Keizer teroes sadja berdjalan naèk toeroet pada penganternja, serta soeda toeroen dari itoe goenoeng, berdjalan lagi ada bebrapa dja'oeh, meliwatin bebrapa banjak gedong-gedong njang bangoennja seperti roemah pendjara, kedengeran dari dalem itoe gedong-gedong soewaranja orang menangis, dan merintih, dan bertrejak- trejak, dan sesambatan, dan ada lagi soewara njang menakoetin, dengen ada lain-lainnja soewara njang tida karoewan di dengerken, sekalian soewara-soewara ini ada djadi njata njang terbit lantaran dari kasakitan.

Keizer menanjak: „„Sien shè!” ini soewara apa njang amat ngeres sekali terdengerken di koeping?”

Tjhoei Kak menjaoet: „di belakang goenoeng acherat tadi, ada terdiri 18 neraka tempat siksa'än, soewara-soewara njang Toewankoe denger ini, ada soewaranja aloes-aloes njang selagi mendjalanken hoekoemannja.

Keizer menanjak lagi: „di dalemnja itoe 18

